
 

 

ትንሿ ዘር : የዋንጋሪ ማታይ ታሪክ

በኬንያ ተራራማ ቦታዎች በምትገኝ አንዲት ትንሽ መንደር ውስጥ ከእናቷ ጋር በእርሻ ውስጥ ትሰራ ነበር፡፡

የጫካው መመንጠረ ቢያሳስባትም የትንሿ ዘር ኀይል ግን ገብቷታል፡፡

ትንሿ ዘር፡ የዋንጋሪ ማታይ ታሪክ
ፀሀፊዎች፡ ኒኮል ሪሽዲክ፣ ማያ ማርሻክ
Book Dash

በምሥራቅ አፍሪካ በኬንያ ተራራ ኮረብታማ ቦታ ባለች አንዲት መንደር አንዲት ትንሽ ልጅ ከእናቷ ጋር በእርሻ
ውስጥ
ትሠራ ነበር፡፡ እሷም ዋንጋሪ ትባላለች ፡፡

ዋንጋሪ ከቤት ውጭ መዋል ትወድ ነበር ፡፡ በተለይ በቤተሰቦቿ የአትክልት ስፍራ ውስጥ መሬቱን በትንሽዬ
መቆፈሪያ
እየቆፈረች ትናንሽ ዘሮችን ወደ ሞቃቱ አፈር ውስጥ እየተጫነች ታስገባለች፡፡

ፀሐይ ከጠለቀች በኋላ ያለውን ጊዜ በጣም ነው የምወደው፡፡ እፅዋቱን ለማየት በጣም ጨለማ በሚሆንበት ጊዜ
ዋንጋሪ ወደ ቤት የመሄጃ ሰዓት መሆኑን ተውቃለች፡፡
ወደ ቤት በምትሄድበት ጊዜ ወንዞችን በማቋረጥ በሜዳዎቹ መካከል ያሉ ቀጫጭን የእግር መንገዶችን ተከትላ
ትሄዳለች፡፡

ዋንጋሪ ጎበዝ ልጅ ስለነበረች ወደ ትምህርት ቤት ለመሄድ እጅግ ትጓጓ ነበር፡፡ እናትና አባቷ ግን በቤት
ውስጥ ቆይታ ስራ
እንድትረዳቸው ይፈልጉ ነበር፡፡
የሰባት ዓመት ልጅ ስትሆን ወደ ትምህርት ቤት እንድትሄድ ታላቅ ወንድሟ ወላጆቿን አሳመናቸው፡፡

ዋንጋሪ ትምህርቱን በጣም ወደደችው! ከምታነባቸው እያንዳንዱ መጽሐፍ የበለጠ ተማረች፡፡
በትምህርት ቤት ጥሩ ውጤት በማምጣቷ በአሜሪካ አገር እንድትማር ተጋበዘች፡፡ ዋንጋሪ በጣም ተደሰተች! ስለ
ዓለም
የበለጠ ለማወቅ ያላት ፍላጎት ጨመረ፡፡

                             7 / 15



 

 
ዋንጋሪ በአሜሪካን ዩኒቨርሲቲ ብዙ አዳዲስ ነገሮችን ተማረች፡፡ ስለእፅዋት እና እድገታቸው አጠናች፡፡
እናም ስለአስተዳደጓ አስታወሰች፡፡ ውብ በሆኑት የኬንያ ደኖች ውስጥ በዛፎች ጥላ ስር ከወንድሞቿ ጋር
ስትጨዋት
ያሳለፈችው ጊዜ ታወሳት፡፡

ብዙ በተማረች ቁጥር የኬንያን ህዝብ ምን ያህል እንደምትወድ ተገነዘበች፡፡ ደስተኛ እና ነፃ እንዲሆኑ
ትፈልጋለች ፡፡
ይበልጥ በተማረች ቁጥር አፍሪካ ያለውን ቤቷን ናፈቀች፡፡

ትምህርቷን እንደጨረሰች ወደ ኬንያ ተመለሰች፡፡ ነገር ግን አገሯ እሷ ከምታውቃት ጊዜ በጣም ተቀይራለች፡፡
ሰፋፊና
ግዙፍ እርሻዎች መሬቱን ወርረውታል፡፡
ሴቶች ለምግብ ማብሰያነት የሚጠቀሙበት እንጨት እንኳን አልነበራቸውም፡፡ ህዝቦች ደህይተውና ልጆችም
ተርበው
አገኘች፡፡

ዋንጋሪ ምን ማድረግ እንዳለባት ታውቅ ነበር፡፡ ሴቶቹን ከትናንሽ ዘሮች ውስጥ እንዴት ዛፎችን መትከል
እንደሚችሉ
አስተማረቻቸው፡፡ ሴቶቹም ዛፎቹን በመሸጥ ገንዘቡን ቤተሰቦቻቸውን ለመንከባከብ ተጠቀሙበት፡፡
ሴቶቹም በጣም ደስተኞች ሆኑ፡፡ ዋንጋሪ ኃይል እና ጥንካሬ እንዲሰማቸው ረዳቻቸው፡፡

ጊዜው እያለፈ ሲሄድ አዳዲሶቹ ዛፎች ወደ ደንነት ሲያድጉ የደረቁ ወንዞችም እንደገና መፍሰስ ጀመሩ፡፡
የዋንጋሪ
መልእክት በመላው አፍሪካ ተዳረሰ፡፡
ዛሬ ከዋንጋሪ ትናንሽ ዘሮች በሚሊዮን የሚቆጠሩ ዛፎች አድገዋል ፡፡

ዋንጋሪ በትጋት ጠንክራ ሰርታለች፡፡ ስለዚህ በዓለም ዙሪያ ያሉ ሰዎች ትኩረት በመስጠት ከፍተኛ ሽልማት
ሰጥተዋታል፡፡
ይህም ሽልማት የዓለም የሰላም የኖቤል ሽልማት ተብሎ የሚጠራ ሲሆን እርሷም ይህን ሽልማት በመቀበል
የመጀመሪያዋ አፍሪካዊት ሴት ነች፡፡

ዋንጋሪ እ.ኤ.አ በ2011 ከዚህ ዓለም በሞት ብትለይም፣ የሚያምር ዛፍ ባየን ቁጥር ስለ እሷ እናስባለን፡፡

This work is licensed under a
Creative Commons Attribution 4.0 International License
. This means you are free to share (copy and redistribute the material in
any medium or format) and adapt it (remix, transform, and build upon
the material) for any purpose, even commercially, as long as you give
appropriate credit, with a link to your source, and indicate if changes
were made. You may do so in any reasonable manner, but not in any
way that suggests the licensor endorses you or your use.

